
Tíminn vinnur aldrei á
elstu kynningunni;
ellin finnur ylinn frá
æskuminningunni.

(Jón S. Bergmann)

Þori ég ekki þarna inn
þó það væri gaman.
Stóri hrússi, strákurinn,
stangar mig í framan.

(Indriði Þorkelsson)

Blágrá mín er besta ær,
ber hún af öllum kindunum.
Eg sá hana efst í gær
upp' á fjallatindunum.

(Húsgangur)

Kalt er litlu lummunum.
Líkna vill þeim enginn.
Pabb' er hlýtt á höndunum.
Hann skal verma drenginn.

(Indriði Þorkelsson)

Móður jörð hvar maður fæðist,
mun hún eigi flestum kær,
þar sem ljósið lífi glæðist
og lítil sköpun þroska nær.

(Sigurður Breiðfjörð)

